
ზოგადსაგანმანათლებლო დაწესებულებების ავტორიზაციის საბჭოს სხდომის ოქმი
 
 
 
 
 ქ. თბილისი
 
 
 
ზოგადსაგანმანათლებლო დაწესებულებების ავტორიზაციის საბჭოს სხდომას ესწრებოდნენ:  
 
 
1.  ზოგადსაგანმანათლებლო დაწესებულებების ავტორიზაციის საბჭოს (შემდგომში - საბჭო)
წევრები:
 
ეკატერინე წიფურია - სსიპ - გალაკტიონ ტაბიძის სახელობის ქალაქ თბილისის №51 საჯარო
სკოლის დირექტორი, საბჭოს თავმჯდომარე;  
თამარ მამსიკაშვილი - აზიის განვითარების ბანკის პროგრამის,, თანამედროვე უნარები
უკეთესი დასაქმების სექტორის განვითარებისთვის“ სკოლების გაძლიერების სპეციალისტი,
საბჭოს თავმჯდომარის მოადგილე;
ნინო ბერიკაშვილი - სსიპ - მასწავლებელთა პროფესიული განვითარების ეროვნული ცენტრი,
,,არაქართულენოვანი სკოლების მხარდაჭერის“ ქვეპროგრამის მენეჯერი, საბჭოს მდივანი;
დავით მალაზონია- შპს - „თანამედროვე განათლების აკადემია - სკოლა და ბაღის“დირექტორი,
საბჭოს წევრი;
მანანა თურქაძე - შპს ,,ინტერნაციონალური მაარიფის სკოლები საქართველოში“ დირექტორთა
საბჭოს წევრი და მთავარი მრჩეველი განათლების საკითხებში, საბჭოს წევრი;
ნონა ჩუბინიძე - სსიპ - ქალაქ ქუთაისის №14 საჯარო სკოლის დირექტორი;
დავით კახნიაშვილი - შპს - „თბილისის ზოგადსაგანმანათლებლო სკოლა-ლიცეუმ
მწიგნობართუხუცესის“ დირექტორი, ა(ა)იპ - „არასამთავრობო (კერძო) სასწავლებლების
ასოციაციის“ თავმჯდომარე, საბჭოს წევრი;
ეკატერინე გურგენაშვილი - სსიპ - მერაბ კოსტავას სახელობის ქალაქ თელავის №4 საჯარო
სკოლის მასწავლებელი, 2024 წლის მასწავლებლის ეროვნული პრემიის გამარჯვებული, საბჭოს
წევრი;
ირმა ამირანაშვილი - შპს - ,,ქორალის“ ხარისხის მართვის მენეჯერი, საბჭოს წევრი;
კახაბერ ჩაკვეტაძე - სსიპ - წყალტუბოს მუნიციპალიტეტის სოფელ ქვიტირის საჯარო სკოლის
მასწავლებელი, საბჭოს წევრი;
თეა სვიმონიშვილი - სსიპ - ქალაქ თბილისის №12 საჯარო სკოლის მასწავლებელი, საბჭოს
წევრი;

ქეთევან ნატროშვილი - შპს - ,,ქართული სასწავლებელი - თბილისის“ დირექტორის მოადგილე,
საბჭოს წევრი.
 
 
2.  სსიპ - განათლების ხარისხის განვითარების ეროვნული ცენტრის (შემდგომში - ცენტრი)
წარმომადგენლები: 
 
ნათია კვირიკაშვილი - ზოგადი განათლების ხარისხის უზრუნველყოფის სამსახურის მთავარი
სპეციალისტი;
დიმიტრი ცანავა - ზოგადი განათლების ხარისხის უზრუნველყოფის სამსახურის უფროსი
სპეციალისტი.
 
3. ზოგადსაგანმანათლებლო დაწესებულებების წარმომადგენლები:
 
 ა(ა)იპ        - ალავერდის ეპარქიასთან არსებული წმიდა ბიძინა, შალვა და
ელიზბარის   სახ. ზოგადსაგანმანათლებლო სკოლა:
 
ირაკლი მახარაძე - სკოლის დირექტორი
 
შპს  სკოლა ჰორიზონტი:
 
მადლენა მახარაძე - სკოლის დირექტორი;
მაკა ჭიაბერაშვილი - სკოლის ხარისხის მართვის მენეჯერი.
 
4.  ზოგადსაგანმანათლებლო დაწესებულების ავტორიზაციის ექსპერტები (შემდგომში
 ექსპერტები): 
 
ა(ა)იპ        - ალავერდის ეპარქიასთან არსებული წმიდა ბიძინა, შალვა და
 ელიზბარის   სახ. ზოგადსაგანმანათლებლო სკოლა:
ა) ნოდარ ანგურიძე (ზოგადი განათლების ხარისხის უზრუნველყოფის ექსპერტი,
თავმჯდომარე);
ბ) ნანა ღაჭავა (ზოგადი განათლების ხარისხის უზრუნველყოფის ექსპერტი, წევრი).
 
 შპს  სკოლა ჰორიზონტი:
ა) ნოდარ ანგურიძე (ზოგადი განათლების ხარისხის უზრუნველყოფის ექსპერტი,
თავმჯდომარე);
ბ) ზაზა ჭანტურია (ზოგადი განათლების ხარისხის უზრუნველყოფის ექსპერტი, წევრი);
გ) ნინო აბესაძე (საბუნებისმეტყველო მეცნიერებების საგნობრივი ექსპერტი, წევრი);
დ) ელენე ოგბაიძე (საზოგადოებრივი მეცნიერებების საგნობრივი ექსპერტი, წევრი);
ე) ია გაგნიძე (უცხოური ენების საგნობრივი ექსპერტი, წევრი);
ვ) ნაია ენდელაძე (ესთეტიკური აღზრდის საგნობრივი ექსპერტი, წევრი);
ზ) გიორგი ხომასურიძე (ტექნოლოგიების საგნობრივი ექსპერტი, წევრი);
თ) სოფიო თავაძე (სახელმწიფო ენის საგნობრივი ექსპერტი, წევრი);
ი) ნატო გერგაია (მათემატიკის საგნობრივი ექსპერტი, წევრი);
კ) მარინა ანესაშვილი (სპორტის საგნობრივი ექსპერტი, წევრი);
ლ) მანანა როსტომაშვილი (ზოგადი განათლების დაწყებითი საფეხურის საგნობრივი ექსპერტი,
წევრი).

საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ
ბრძანებით დამტკიცებული „საგანმანათლებლო დაწესებულებების ავტორიზაციის
დებულების“ (შემდგომში - დებულება) მე-17 მუხლის მე-4 პუნქტის შესაბამისად,
ზოგადსაგანმანათლებლო დაწესებულებების ავტორიზაციის საბჭოს სხდომას წარუძღვა საბჭოს
თავმჯდომარე, ეკატერინე წიფურია. საბჭოს სხდომა 2026 წლის 21 სექტემბერს ჩატარდა
ონლაინ რეჟიმში (Zoom-ის ონლაინ პლატფორმის საშუალებით). სხდომა დაიწყო 14:30 საათზე.
საბჭოს თავმჯდომარემ შეამოწმა საბჭოს წევრთა რაოდენობა და დაადგინა, რომ დებულების
მე-17 მუხლის მე-5 პუნქტის შესაბამისად, სხდომა უფლებამოსილია, რადგან ესწრება საბჭოს
წევრთა სიითი შემადგენლობის ნახევარზე მეტი.
ცენტრის წარმომადგენელმა საბჭოს წინაშე დააყენა შუამდგომლობა სხდომის მიმდინარეობის
აუდიო ჩაწერასთან დაკავშირებით სხდომის ოქმის მომზადების მიზნით. მან აქვე განმარტა,
რომ აუდიო ჩანაწერი განადგურდებოდა ოქმის პროექტის მომზადებისთანავე. საბჭოს
სხდომაზე დამსწრე პირებმა გაიზიარეს აღნიშნული შუამდგომლობა.
საბჭოს თავმჯდომარემ საბჭოს წევრებს მიუთითა დებულების მე-20 მუხლის მე-7 პუნქტის
მოთხოვნაზე, რომლის მიხედვითაც, საბჭოს წევრი არ არის უფლებამოსილი თავი შეიკავოს
ხმის მიცემისაგან.
  
საბჭოს თავმჯდომარემ საბჭოს წევრებს გააცნო დღის წესრიგი:
 
1.   ა(ა)იპ - ალავერდის ეპარქიასთან არსებული წმიდა ბიძინა, შალვა და ელიზბარის სახ.
ზოგადსაგანმანათლებლო სკოლაში განხორციელებული მონიტორინგის საკითხის განხილვა;
 
2.   შპს სკოლა ჰორიზონტის ავტორიზაციის საკითხის განხილვა.
 
საბჭოს თავმჯდომარემ მიმართა საბჭოს წევრებს, ცენტრის წარმომადგენლებსა და
დაინტერესებულ მხარეებს, დღის წესრიგთან დაკავშირებით ხომ არ ჰქონდათ რაიმე
შუამდგომლობა.
ცენტრის წარმომადგენელმა, აღნიშნა, რომ სსიპ - ქალაქ ბათუმის №27 საჯარო სკოლამ 2026
წლის 15 სექტემბერს ცენტრში წარმოადგინა №1235305 წერილი. კორესპონდენციაში ასახული
იყო, რომ სკოლაში სასწავლო პროცესი დაიწყო დისტანციური სწავლების ფორმით. ასევე,
აღნიშნული იყო, რომ სკოლის სარემონტო სამუშაოების ძირითადი ნაწილი შესრულებული
იყო. კერძოდ, სასამართლო ექსპერტიზის ეროვნული ბიუროს დასკვნაში აღწერილი
ხარვეზების ძირითადი ნაწილი იყო გამოსწორებული: შეიცვალა სპორტდარბაზის სახურავი,
გარემონტდა, როგორც სასწავლო კორპუსი, ისე სპორტული დარბაზი. დაწესებულების მიერ
გამოგზავნილი წერილის თანახმად, სკოლის შენობაზე დარჩენილი მცირე დაზიანებები არ
ქმნიდა საფრთხეს შენობის მდგრადობისა და უსაფრთხოებისთვის და არ წარმოადგენს
მოსწავლეებისა და მასწავლებლების სიცოცხლისა და ჯანმრთელობისთვის რისკის შემცველ
ფაქტორს.
ცენტრის თანამშრომელმა მიმართა საბჭოს წევრებს, კომპეტენციის ფარგლებში, მხედველობაში
მიეღოთ სკოლის მიერ წარმოდგენილი კორესპონდენცია.
საბჭოს თავმჯდომარემ, ეკატერინე წიფურიამ, აღნიშნა, რომ ავტორიზაციის საბჭოს
მოსაზრებით, დაწესებულება უფლებამოსილი იყო კანონმდებლობით დადგენილი წესის
შესაბამისად, სასწავლო პროცესი განეხორციელებინა ადგილზე ან დისტანციური სწავლების
ფორმით. მათი მითითებით, თუკი სასწავლო პროცესი განხორციელდებოდა ადგილზე
სწავლების ფორმით, დაწესებულებამ უნდა უზრუნველყოს მოსწავლეთა, მასწავლებელთა და
სასკოლო საზოგადოებისთვის უსაფრთხო გარემოს არსებობა. ამასთან, დაწესებულებას მიეცა
რეკომენდაცია, რომ როდესაც სრულად დასრულდება შენობაში სარემონტო სამუშაოები, ამის
თაობაზე მოახდინოს ცენტრის ინფორმირება.

დამატებით ცენტრის წარმომადგენელმა დააყენა შუამდგომლობა და საბჭოს წარუდგინა 2027
წელს გადავადებული მონიტორინგების განრიგი, აქვე აღნიშნა, რომ რიგ სკოლებში, სადაც
საბჭოს მიერ მონიტორინგის ფორმად დანიშნული იყო „ექსპერტთა ჯგუფის ვიზიტი“ შეიცვალა
„ექსპერტთა ჯგუფის მხრიდან დოკუმენტების შესწავლით“, აღნიშნულის საფუძველი იყო
არსებული პრაქტიკული გამოცდილება, რის გამოც ცენტრი მიზანშეწონილად მიიჩნევს, რომ
ექსპერტთა ჯგუფის მხრიდან დოკუმენტების შესწავლით შესაძლებელია
კომპონენტის/სტანდარტის შეფასება. ცენტრის წარმომადგენელმა დამატებით აღნიშნა, რომ
2027 გადასავადებელი მონიტორინგის განრიგთან დაკავშირებით შუამდგომლობა დაყენდა
2026 წლის 23 იანვარს (ოქმიN127042-06.02.2026)
საბჭოს თავმჯდომარემ, ეკატერინე წიფურიამ, აღნიშნა, რომ ავტორიზაციის საბჭო სრულად
იზიარებდა წარმოდგენილ შუამდგომლობას.
 
 
1.              ა(ა)იპ - ალავერდის ეპარქიასთან არსებული წმიდა ბიძინა, შალვა და ელიზბარის სახ. ზოგა

     დსაგანმანათლებლო სკოლაში განხორციელებული მონიტორინგის საკითხის განხილვა
 
ზოგადსაგანმანათლებლო დაწესებულებების ავტორიზაციის საბჭოს თავმჯდომარემ,
ეკატერინე წიფურიამ, დაწესებულების წარმომადგენლებს მიმართა, ხომ არ ჰქონდათ საბჭოს
წევრების მიმართ აცილება. დაწესებულების წარმომადგენლებმა დაადასტურეს, რომ საბჭოს
წევრების მიმართ აცილება არ ჰქონდათ. საბჭოს თავმჯდომარემ მიმართა საბჭოს წევრებს,
დაედასტურებინათ, რომ იცნობდნენ ავტორიზაციის ექსპერტთა ჯგუფის დასკვნას და
დაწესებულების მიერ წარმოდგენილ არგუმენტირებულ პოზიციას დასკვნის პროექტთან
მიმართებით. საბჭოს წევრებმა დაადასტურეს, რომ იცნობდნენ საქმის მასალებს. საბჭოს
თავმჯდომარემ ჰკითხა დაინტერესებული მხარის წარმომადგენელს, იცნობდა თუ არა
ავტორიზაციის ექსპერტთა ჯგუფის დასკვნას. წარმომადგენელმა დაადასტურა, რომ იცნობდა
დასკვნას. შესაბამისად, საბჭოს თავმჯდომარემ საბჭოს მდივანს სთხოვა, ექსპერტთა ჯგუფის
დასკვნა დაერთო ოქმისთვის, როგორც მისი განუყოფელი ნაწილი.
ექსპერტთა ჯგუფის დასკვნა, საბჭოს სხდომაზე, წარადგინა ზოგადი განათლების ხარისხის
უზრუნველყოფის ექსპერტმა, ნოდარ ანგურიძემ. ექსპერტმა განაცხადა, რომ ავტორიზაციის
პირობების შესრულების შემოწმების მიზნით, არაგეგმური მონიტორინგი განხორციელდა
ადგილზე ვიზიტით.
სკოლა ახორციელებდა ზოგადი განათლების დაწყებითი, საფეხურის ზოგადსაგანმანათლებლო
პროგრამას, ქართულ ენაზე.
ექსპერტის თქმით, დაწესებულების მიმართ დაფიქსირდა ხარვეზები და გაიცა რჩევები,
რომლებიც დეტალურად აღწერილი იყო ზოგადსაგანმანათლებლო დაწესებულებების
ავტორიზაციის ექსპერტთა ჯგუფის დასკვნაში.
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები სკოლის
წარმომადგენლებთან ან ექსპერტებთან.
საბჭოს თავჯდომარემ ეკატერინე წიფურიამ კითხვით მიმართა დაწესებულების
წარმომადგენელს, შესაბამისობის გეგმით განსაზღვრული ვადების თაობაზე და დაინტერესდა
რა ქმედითი ნაბიჯები გადადგა დაწესებულებამ შესასრულებელ აქტივობებთან დაკავშირებით.
დაწესებულების წარმომადგენელმა აღნიშნა, რომ სკოლამ აიყვანა სპორტისა და ხელოვნების
მასწავლებელი, ასევე გააფორმა ხელშეკრულება ექიმთან.
საბჭოს წევრმა თამარ მამსიკაშვილმა კითხვით მიმართა დაწესებულების წარმომადგენელს,
კითხვა ეხებოდა სკოლაში მოსწავლეთა რაოდენობას.
სკოლის წარმომადგენელმა აღნიშნა, რომ სკოლაში ექსპერტთა ვიზიტის დროს ფიქსირდებოდა
57 აქტიური სტატუსის მქონე მოსწავლე, ხოლო პირველ კლასში დარეგისტრირებული იყო 11
მოსწავლე.

საბჭოს თავმჯდომარემ მიმართა საბჭოს წევრებს, ხომ არ ჰქონდათ დამატებითი შეკითხვები
სკოლის წარმომადგენლებთან ან ექსპერტებთან.
საბჭოს წევრებს შეკითხვები არ ჰქონდათ.
საბჭოს თავმჯდომარემ კენჭისყრაზე დააყენა ა(ა)იპ - ალავერდის ეპარქიასთან არსებული
წმიდა ბიძინა, შალვა და ელიზბარის სახ. ზოგადსაგანმანათლებლო სკოლის მონიტორინგთან
დაკავშირებით, ადმინისტრაციული წარმოების შეწყვეტისსაკითხი. .
 ფარული კენჭისყრის მიზნით, საბჭოს სხდომაზე გამოცხადდა სათათბირო შესვენება.
 
დაწყების დრო: 14:40
დასრულების დრო: 14:45
  
კენჭისყრის შედეგები:
მომხრე- 12
წინააღმდეგი - 0
  
გადაწყვეტილება:
 
ზოგადსაგანმანათლებლო დაწესებულებების ავტორიზაციის ექსპერტთა ჯგუფის დასკვნის
პროექტზე დაწესებულების მიერ წარმოდგენილი არგუმენტირებული პოზიციის,
ზოგადსაგანმანათლებლო დაწესებულებების ავტორიზაციის ექსპერტთა ჯგუფის დასკვნის,
ზოგადსაგანმანათლებლო დაწესებულებების ავტორიზაციის საბჭოს სხდომაზე
დაინტერესებული მხარის მიერ დაფიქსირებული პოზიციის შესწავლის, შეფასებისა და
ურთიერთშეჯერების საფუძველზე, საქართველოს განათლებისა და მეცნიერების მინისტრის
2010 წლის 1 ოქტომბრის N99/ნ ბრძანებით დამტკიცებული „საგანმანათლებლო
დაწესებულებების ავტორიზაციის დებულების“ 27-ე მუხლის შესაბამისად, შეწყდეს
ადმინისტრაციული წარმოება ა(ა)იპ - ალავერდის ეპარქიასთან არსებული წმიდა ბიძინა, შალვა
და ელიზბარის სახ. ზოგადსაგანმანათლებლო სკოლის (ს/კ: 231284277) მონიტორინგთან
დაკავშირებით.
 
საბჭომ დაწესებულებას განუსაზღვრა რეკომენდაციები და რეკომენდაციების შესრულების 
პროგრესის შესახებ ცენტრის ინფორმირების ვალდებულება:
2026 წლის 25 დეკემბრამდე საქართველოს განათლების, მეცნიერებისა და ახალგაზრდობის
სამინისტროსთან შეთანხმებული უსაფრთხოებისა და საზოგადოებრივი წესრიგის დაცვის
წესის და პირობების, ფსიქოლოგის, უსაფრთხოების სპეციალისტის, ექიმის აყვანის
მტკიცებულების წარმოდგენა სსიპ - განათლების ხარისხის განვითარების ეროვნულ ცენტრში.
 
2.        შპს სკოლა ჰორიზონტის ავტორიზაციის საკითხის განხილვა
ზოგადსაგანმანათლებლო დაწესებულებების ავტორიზაციის საბჭოს თავმჯდომარემ,
ეკატერინე წიფურიამ, დაწესებულებების წარმომადგენლებს მიმართა, ხომ არ ჰქონდათ საბჭოს
წევრების მიმართ აცილება. დაწესებულების წარმომადგენლებმა დაადასტურეს, რომ საბჭოს
წევრების მიმართ აცილება არ ჰქონდათ. საბჭოს თავმჯდომარემ მიმართა საბჭოს წევრებს,
დაედასტურებინათ, რომ იცნობდნენ ავტორიზაციის ექსპერტთა ჯგუფის დასკვნას და
დაწესებულების მიერ წარმოდგენილ არგუმენტირებულ პოზიციას დასკვნის პროექტთან
მიმართებით. საბჭოს წევრებმა დაადასტურეს, რომ იცნობდნენ საქმის მასალებს. საბჭოს
თავმჯდომარემ ჰკითხა დაინტერესებული მხარის წარმომადგენელს იცნობდა თუ არა
ავტორიზაციის ექსპერტთა ჯგუფის დასკვნას. წარმომადგენელმა დაადასტურა, რომ იცნობდა
დასკვნას. შესაბამისად, საბჭოს თავმჯდომარემ საბჭოს მდივანს სთხოვა, ექსპერტთა ჯგუფის
დასკვნა დაერთო ოქმისთვის, როგორც მისი განუყოფელი ნაწილი.

ექსპერტთა ჯგუფის დასკვნა, საბჭოს სხდომაზე, წარადგინა ზოგადი განათლების ხარისხის
უზრუნველყოფის ექსპერტმა, ნოდარ ანგურიძემ. ექსპერტმა განაცხადა, რომ შპს სკოლა
ჰორიზონტში ავტორიზაციის ვიზიტი განხორციელდა 2026 წლის 05 და 06 აგვისტოს.
დაწესებულებას სურდა ზოგადი განათლების დაწყებითი, საბაზო და საშუალო საფეხურის
ზოგადსაგანმანათლებლო პროგრამების განხორციელების უფლების მოპოვება, ქართულ ენაზე.
ზოგადსაგანმანათლებლო დაწესებულების სტატუსის მაძიებლის თვითშეფასების ფორმის
თანახმად, დაწესებულების მიერ მოთხოვნილი მოსწავლეთა ადგილების ზღვრული
რაოდენობა იყო 168. აქვე, ექსპერტმა განმარტა, რომ აღნიშნულ მოთხოვნას ეთანხმებოდა
ექსპერტთა ჯგუფი და დაწესებულებას შეეძლო შესაბამისი საგანმანათლებლო მომსახურება
გაეწია 168 მოსწავლისთვის.
ექსპერტმა წარმოადგინა დაწესებულების შენობის ამსახველი ფოტომასალა და აღნიშნა, რომ
შექმნილი იყო კეთილმოწყობილი და მოწესრიგებული გარემო.
ექსპერტმა, ნოდარ ანგურიძემ, ისაუბრა ზოგადსაგანმანათლებლო დაწესებულებების
ავტორიზაციის სტანდარტების შეფასებაზე და აღნიშნა, რომ 1-ელი (სკოლის ფილოსოფია) და
მე-4 (მოსწავლეთა მხარდაჭერა) სტანდარტები შეფასდა, როგორც „შეესაბამება სტანდარტის
მოთხოვნებს“, მე-2 (სასკოლო კურიკულუმი) (დაწყებითი, საბაზო და საშუალო საფეხურის
ზოგადსაგანმანათლებლო პროგრამები) სტანდარტი შეფასდა „მეტწილად“, ხოლო მე-3
(სასწავლო პროცესის ადმინისტრაციული და ინფრასტრუქტურული მხარდაჭერა) სტანდარტი
„მეტწილი შესაბამისობით“.
ექსპერტის განმარტებით, ექსპერტთა ჯგუფის მიერ, დაწესებულების მიმართ, გაიცა
რეკომენდაციები და რჩევები, რომლებიც აღწერილი იყო ექსპერტთა ჯგუფის დასკვნაში.
საბჭოს თავჯდომარემ, ეკატერინე წიფურიამ, კითხვით მიმართა დაწესებულების
წარმომადგენელს, მასწავლებლების დასაქმების საკითხთან დაკავშირებით.
დაწესებულების წარმომადგენელმა აღნიშნა, რომ სრულად აღმოიფხვრა აღნიშნული საკითხი
და სკოლაში დასაქმებული იყო 23 მასწავლებელი, რომელთაგან ერთი მასწავლებელი
ასწავლიდა ორ საგანს.
საბჭოს თავმჯდომარემ, ეკატერინე წიფურიამ, კითხვით მიმართა დაწესებულების
წარმომადგენელს, კითხვა ეხებოდა ექსპლუატაციის უსაფრთხოების შესახებ დასკვნის
მოპოვების საკითხს.
დაწესებულებისწარმომადგენელმა აღნიშნა, რომ მოპოვებული ჰქონდა მდგრადობის დასკვნა,
გაცემული შპს ,,რეალექსპერტის“ მიერ, რომელსაც თან ახლდა შესაბამისი სერთიფიკატი.
საბჭოს თავჯდომარემ, ეკატერინე წიფურიამ, კითხვით მიმართა დაწესებულების
წარმომადგენელს, უსაფრთხოების წესის შეთანხმების საკითხთან დაკავშირებით.
დაწესებულებისწარმომადგენელმა აღნიშნა, რომ ჰქონდა ქმედითი ნაბიჯები გადადგმული და
გაგზავნილი კორესპონდენცია აღნიშნული საკითხის მოგვარების მიზნით.
საბჭოს წევრმა, კახაბერ ჩაკვეტაძემ, დააზუსტა წარმომადგელთან თუ რამდენი მოსწავლე
ჰქონდათ განაცხადით მოთხოვნილი.
დაწესებულებისწარმომადგენელმა აღნიშნა, რომ განაცხადით მოთხოვნილი ჰქონდათ 168
მოსწავლე.
საბჭოს თავმჯდომარემ მიმართა საბჭოს წევრებს, ხომ არ ჰქონდათ დამატებითი შეკითხვები
სკოლის წარმომადგენლებთან ან ექსპერტებთან.
საბჭოს წევრებს შეკითხვები არ ჰქონდათ.
 
საბჭოს თავმჯდომარემ კენჭისყრაზე დააყენა შპს სკოლა ჰორიზონტის ავტორიზაციისა და
მოსწავლეთა ადგილების ზღვრული რაოდენობის 168-ით განსაზღვრის საკითხი.
 
ფარული კენჭისყრის მიზნით, საბჭოს სხდომაზე გამოცხადდა სათათბირო შესვენება.
 
დაწყების დრო - 15:13

დასრულების დრო - 15:40
 
საბჭოს თავმჯდომარემ, ეკატერინე წიფურიამ, განაცხადა, რომ ექსპლუატაციის უსაფრთხოების
დასკვნის შესწავლის საკითხთან მიმართებით დოკუმენტაციის შესწავლის მოითხოვდა
დამატებით დროს, საბჭომ ერთხმად მიიღო გადაწყვეტილება, აღნიშნული საკითხის
გადადებასთან დაკავშირებით. აქვე, სკოლის წარმომადგენელს განუმარტა, რომ მომდევნო
საბჭოს სხდომის შესახებ ინფორმაცია დამატებით ეცნობებოდათ.
 
დღის წესრიგით გათვალისიწინებული საკითხების განხილვის შემდგომ 15:45 საათზე საბჭოს
სხდომა დახურულად გამოცხადდა.

სსიპ-განათლების ხარისხის განვითარების ეროვნული
ცენტრი
ზოგადსაგანმანათლებლო დაწესებულებების
ავტორიზაციის საბჭო
საბჭოს მდივანი
ბერიკაშვილი ნინო

სსიპ-განათლების ხარისხის განვითარების ეროვნული
ცენტრი
ზოგადსაგანმანათლებლო დაწესებულებების
ავტორიზაციის საბჭო
საბჭოს თავმჯდომარე
წიფურია ეკატერინე

